
SANTIAGO

Tiya Huesésicohua'ini Santiago Toyase'e

1ye'e Santlago Ma1]a quére cui'ne EJae Jesucri-
store necaiquépi pépayé€, Israel doce tsécapéa aco-
hua'ipi jai hue'fia hua hueséni pa'icohua'ire.

Maija'qué Ta'fie Asayere Isiye

2Maija'qué do'ijé, jaiye ai yo'oyepi cui'ne co'aye
€ayepi mésaruna ti'a maca sihuajé'é. 3 Mésarupi
tsoe asayé, ja ai yo'oyepi cui'ne co'aye éayepi
mésaru pa'ire paji cuasayere nefiafie a'é. Jaje
pa'ina, ja nefafiepi quécocohuai pa 'iyere neji.
4 Nequena quecos1cohua 1 pa'ijé nufie pa'icohua'i
cui'ne carase'e peocohua'i irepa de'oye pa' 1ye

> Mésaru acohua'ipi ta'fie cuasajé yo'oyere
carasicohua'i pani sejé'é, Maija'quéni.  Seto
Maija'quépi isija'qué api, ta'fie cuasajé yo'oyere.
Maija'qué cato si'aohua'ire ta'tépo ti peoyerepa
cuine ti éseye peoyerepa isiqué api. ¢ Jaje
pa'iquéta'are sefie pa'iji, isire paja'qué api cuasajé
tl jéa coeye peoyerepa. Jéa coequé cato jai jaira
tutupi ju'aquéna, co'poco fiese sani cui'naopi co'ye
daio yo'oyeje pa'i api. 7Jaje pa'i cato ina Maija'qué
isija'qué api cuasama'é pa'ijé'é, 8 iye mu'se yeque
cuasasiquépi famina'a yequere cuasaquépi, ocue
pa'i macarepa pa'ima'queé cato.

9 Maija'qué do'iquére teaye pa'ini Maija'quépi
jerepa pa'ire necaina, asaqué sihuaye pa'iji.
10 Cui'neje jaiye co'amafia paquéni Maija'quépi
teaye pa'ire necaina, asaqué sihuaye pa'iji. Jaiye

co'amafa paqué cato taya jorohué jumuse'eje
pa'i api, tsoe quécoye peoqué api. 11Jaje pa'ina,
jaiye paquépi i cuasaqué yo'ora'ase'ere jeoni esa
ju'iqué api, jorohué maca jumusico airepa ésé
éoquéna, cueneni de'oye fia cuafiofie carajaini
me'meni tomefieje pa'ye.

Nenfiafie Cui'ne Co'aye Néifie

12 Nefiafiere quécoqué taima'quépi sthuaqué api.
Jaje pa'ina, nefia téjisi maca ti pa'i marore isi
cuafioja'qué api, Maija'quére oicohua'ire isisi'i ca
néose'ere. Ja do'ire sihuaqué api. 13 Mésaru aquépi
co'ayere yo0'o €aye néifie pa'ito cuasama'é pa'ijé'e,
Maija'quépi co'aye yo'o éaye néifie neji, cajé.
Maija'qué cato co'aye yo'o éaye néifie asama'qué
api. Cui'ne paipi co'ayere yo'ojajé caqué co'ayere
yo'o éaye néifie nema'qué api. 14 Pai cato iohua'ipi
co'ayere yé do'ire iohua'i yéyepi quéré saquéna,
co'aye yo'oyena taicohua'i a'é. 15 Pai cuasayepi,
pai co'ayere yéyepi tsi étapéje pa'io de'oni tayo
yo'oyere jojoyeje pa'ye etoco. Etona, tayo yo'oyepi
ai de'o hueséni yureta'a juni hueséyere jojoyeje
pa'ye neco.

16 Coso cuafioma'pé pa'ijé'é, Maija'qué do'ijé
mafia. 17 Si'aye maire de'oyerepa isise'e cato
ma'témopi Maija'qué isise'e a'é. Ja isiqué cato
si'aye ma'témo miacohua'ire de'huasiqué api,
tifie pa'i ponéma'qué api, cui'ne si'a técahuéa této
saina, cui'neje pa'iqué api. 18 Ise'e te'i jaje yo'osi'i
cuasani maire nufierepa coca (quéayere asani
sehuojéna, pa'iyere isipi, maipi du'ru macarepa
quéise'eje pa'iohua'li huajé sécapé huéocohua'l
pa'ijajé caqué.

Nufierepa Pa'iye

19]aje pa'ina, Maija'qué do'ijé mafia. Si'achua'i
mésaru cui'fiasicohua'ire papi yecohua'i cayere esa
asajé'é. Jaje pa'iquéta'are coca cayere esarepa
cama'pé pa'ijé'é. Cui'ne esa pétitema'pé pa'ijé'e.
20 pétitesiqué cato Maija'qué nufierepa yo'oyere
yo'oma'é pa'iji. 21 Jaje pa'iye séte si'si yo'oye
pa'iye cui'ne jaiye co'ayepi mésarute timé huesoni
pa'iyere jeocojé'é. Jeoconiteaye pa'iohua'imafa'é
cuasajé de'o coca mésarujofioanatase'ere pajé'é. Ja
coca cato mésaru jofloa huaso tutu paye a'é.

22 Maija'qué coca asani iti cayeje pa'ye nefie
pa'ijji. Nema'pé coa Maija'qué cocase'e asajé
pa'ini co'ye coso cuafiosicohua'i pa'iyé. 23-24 Jaje
pa'ina, Maija qué coca quéayese'e asaquépi iti
asase' e]e pa ye yo'oma'qué cato tsifia de'huana
me pa'i a'ni caqué i tsia fiani se ponéni sai
tsoe huanéyeni me pa'i pate'ni cuasayeje pa'i
api. 25 Jaje pa'iquéta'are nufierepa pa'icohua'ire
cui'ne tsea cuafioma'cohua'ire ne cocare asani i
asase'ere huanéyema'quépi iti cuafiefiere gcue pa'l
macarepa yo'o ti'aqué pa'iquépi sihuaja'qué api, i
yo'oyere.

26 Maija'quére ti'asi'i caqué yo'oquére pa'é
cuasaquépi 1 tsemefiore nau nécoma'qué pani
ija'a co'ye cosoji. Cosoquéna, 1 Maija'quére
ti'asi'l caqué yo'oyepi ti cocai ma'fie pa'iji.
27 Jaje pa'ina, Maija'qué pai nufierepa pa'iye cato
iye a'é: yeéhuiohua'ire cocaiye, hua'jeohua'l ai
yo0'0jéna, cocaiye, cui'ne iye yeja si'si yo'oyere
pu'pema'cohua'irepa pa'iye a'é.

Si'a Yé'qué Maca Yo'oyere Ye'yaye

1 Mésaru Maija'qué do'ijépi mai de'o Ejaére
pare ]esucristore sehuocohua'ipi paire sahuajé
te'ohua'ise'ere de'oye yo'oma'pé pa'ijé'é. 23]Jaje
pa'ina, yeque mésaru tsi'si sitona dati'fie pa'i api,
te'e jai do'i curiju'i ca’huaro mofiore ju'iquépi, jai
do'i cafiare sunas1quep1 daina, cui'ne yequeje curi
peoqué teaye pa'ije aiju'i care ju'i dati'fie pa'i api.
Daina, mésarupi caye du'ru daiquére de'o cafia
ju'iquére: “Daja'rujé'é,ico de'ofiu'isaihuéna.” Jaje
cajéta'a yequéni co'amafa peoquéni teaye pa'ini
cayé: “meé'é catojamacare nécaqué fajé'é. Panita'a
cayé peo yejana ja'runi fiu'i fiajé'é.” 4 Jaje yo'oni
tsoe pai yo'oyere faqué ca té€ji €jaéje pa'i de'ohué.
De'oni co'aye cuasayepi sa'fle mésaruja'a sahuajé
yo'oyeé.

> Y&'@ yécohua'irepa Maija'qué do'ijé iyere
asajée'e: Maija'quépi 1iye yeja co'amafa
peocohua'ire sahuani 1 tsecohua'ire nepi.
]aohua 1p1 jaiye co'amafia paye]e pa ye Maija' que
pa'ire paji cuasayere pajé cui'ne jte oicohua'ire
isisi'i ca néosi co'amafiare pajajé caqué. 6 Jaje
pa'iquéta'are mésarupi co'amafia peocohua'ire
teaye pa'iohua'ire co'aye yo'oyé. ¢Jaiye co'amarfia
pacohua'i pa'i ma'fie mésaru flato mésarute tea
ju'ifieje yo ojé pai &jachua'i qué'rona queéré
sacohua'i? 7 Cui'ne jaohua'ipi yeque mésarute
de'o hue'yosi mamirepa Jesure co'aye safiope
cacohua'ia'é.

8 Mésarupi Maija'qué coca cuafiese'eje pa'ye
meé'é quéno maca pa'iquére oijé'é, mé'éja'a co'ye

oiyeje pa'ye case'ere si'a yé'qué maca yo'o ti'ani
nufierepa de'oye yo'oyé. 9 Jaje pa'iquéta'are
meésarupi paire sahuajé te'ohua'ise'ere de'oye
yo'ocohua'i pani co'aye yo'oyé, Maija'qué
cuafiese'eje pa'ye yo'oma' do'ire. 10]Jaje pa'ina, te'i
paipiiye cuariese'ere si'aye de'oye yo'oquéta'a te'o
cuafiese'ere tayosiqué pani tsoe si'aye tayosiqué
pa'iji. 11 Jaje pa'ina, jare ipi Maija'quépi capi:
“Yequé émeére, panita'a nomiore yo'oma'pé
pa'ijé'é, huejasicohua'i.” Cui'ne capi: “Paire
huani jeoma'pé pa'ijé'é.” Jaje case'ere asani
yequé nomiore, panita'a émére yo'oma'cohua'ipi
ja yé'ta'a paire huani jeocohua'i pani tsoe
cuafiese'ere sehuoma'qué ponépi. 12 Mésaru
si'aye yo'ose'e ifiofie pa'iji, Cristo yéyere yo'oye
panita'a co'ayere. Jaje pa'ina, de'hua fiajé'g,
mésaru cuasaye cui'ne nefie. 13 Ai yo'ocohua'ire
oima'pé pa'isicohua'ire cato oiye peosipi
yecohua'i oisicohua'ise'e de'oye ti'aja'cohua'i a'é,
1Maija'qué pai yo'ose'eje pa'ye fiaqué de'huasipi.

Nema'pé Cocase'e Caye Co'aji

14 Maija'qué do'ijé Maija'quére pa'iji cuasaqué
a'é. ;Caquéta'a ja yé'ta'a nese'e ti peoquére iquere
cocaiqué'ni, icuasaye? /Jajepa'ireicuasase'epiite
huasoye pa'ique? 15 Cafiu'u, Ma1]a que do'i 1quen1
pamta a Maija'qué do'iconi cafia cui'ne mu'se ai
ja'fie caraquéna. 16 Mésaru aquépi caji: “Sefiaqué
de'oye pa'ijé'é. Canequeé cui'ne si'aye me'é yéye ai
pa'ijé'e.” ]a]e caqueta a ti isiye pa]1 ite carayere.
CIquere ]a]e pa 'ito coca coca1que mi? 17 ]a]e
pa'ina, ju'isi co' amanaje pa ye a'é, Maija'que pa'iji
cuasayepi coa pa'ini, nese'epi peoto.

18 Te'i paipi ca'fie pa'i api, ﬁeje: “De'oji, me'é
cato Maija' qué pa'iji cuasayese e payé, nese'e peo-
queépi. ]a]e pa 1queta are ye € cato nese'ere paye.”
]a]e pa'ina, yure yé'ére ifiojé'é¢, mé'é Maija' quere
pa' 1]1 cuasayere nese'e peoyepi. Yé€'€pi mé'ére
iflosi'i, Maija'qué pa'iji cuasayepi yé'é nese'ere.
19 Mé'é Maija'quére te'i pa'iji cuasaqué pa'iye
ai de' oji ]aje cuasani meé'é tayoma € pa'iye.
Jaje pa 1queta are huatiohua'ije cui'ne cuasaye
Cuasajé ca' ra]e tsasijé pa iyé. 20 ]a]e pa'ina,
Maija'quére pa'iji cuasajéta'a nema'pé pa'ito ju'isi
co'amafia pa'iji, do'i peoye cuasayepi. Jaje pa'ina,
fia sétajé'é, huesé pa'ima'é pa'ija'qué. 21 Najé'é,
mai aire Abrahamre Maija'quépi nufie pa'iquére
ca huesopi, i mamaqué Isaacre huani jeosi'i
caqué yo'osi do'ire. 22 Jaje pa'ina, mé'é fiafié,
Abraham i yo'ose'epi Maija'qué pa' 1]1 cuasayere
ifiose'e. ]a]e yo! oquena Maija'qué pa'iji cuasayepl
coa yo'o jujase'e peoye etapi. 23 Jaje yo'oquéna,
Maija'qué coca toyase'e cayepi ti'api: “Abrahampi
Maija'quére pa'ire paji cuasa do'ire Maija'quépi
ite nuifie pa'iquére pare ca huesopi.” Jaje pa'ina,
Maija'qué cajeire hue'yosiqué paji'i, Abraham.

24Taje pa'ina, mésaru yure fiafié, Maija'qué pa'iji
cuasaqué yo'oquéni nufie pa'iquére ca huesoye.
Coa Maija'qué pa'iji cuasayese'epi nufie pa'iqué
ca hueso cuafiofie peoji. 25 Jaje pa'ina, Rahab
co'a nomiore Maija'quépi nufie pa'icore ca hue-
sopi, ]osué jéjo saosicohua'ire péaja'to isico cui'ne
yeque ma'aja'a yahue jéjo saosi do'ire. 26 Jaje
pa'ina, pa1p1 ]oyore peoqué pani tsoe ju'isiqué
pa'iji. Jaje pa'ye cui'ne Maija'qué pa'iji cuasayepi

3

Cayere Ye'yaye

1 De'oji, Maija'qué do'ijé mésarupi tsoe
asacohua'i a'é, yecohua'ire se ye'yacohua'ipi
jerepa iohua'li yo'ose'e fia de'hua cuafio ja'fie
pa'iye. Jaje pa'i do'ire mésaru acohua'ipi jai
pairepa pa'ima'pé pa'ijjé'e, yecohua ire se
ye yacohua i. 2Si'aohua'i tayocohua'ise'e pa'iyé.
Jaje pa'iquéta'are te'i pa1p1 i coca cayere ti
tayoma' que pam nufie pa'iquére papi jaje pa'i
pam si'aye i pa'iye nufierepa flaqué pa'iqué api.

3 Mai cuariefie caballopi de'oye sehuocaijaqué
cajé yé'opona quéna tarapére jua néocohua'i
a'é. Jaje neni yureta'a si'aére de'oye po'nejé
sacohua'i a'é. 4 Najé'é, cui'ne jai yohué yo'oyere.
Al tutu jéayerepa ju'aquéta'are iti tayoco a'ricona
iti tayoquépi po'nequéna, 1 yé hue'fiana saicoa.
> Jaje pa'ye mai tsemefioje a'rico macata'a jai
co'amanare cacoa. Jaje pa'iopi a'ri toa macata'a
jai airo tséni éoyeje pa' yerepa yo ocoa. 6 Jaje
pa'ina, tsemefio cato toaje pa'io, co' aye ne tuture
timésicoa. Jaje pa 1op1 mai capére pa io si'a cape
co'aye nefie pa'iji, cui'ne si'a mai pa'i ma'aje co'a
de'huacoa, ména tutupi ioni pa'i do'ire. 7 Iye yeja
pa'icohua'ire néicohua'ire, pi'are, afaohua'ire,
cui'ne jaitsiaya pa'icohua'ireje, si'aye paipi tseani
de'oye ye'yacohua'i a'é. 8 Jaje pa'iquéta'are
tsemerfio cato ye'ya ti'afie peocoa, nau néco
ti'afie peocoa. Co'acoa. Tsimaoje pa'iopi si'aye
co'a de'huayere timésicoa. 9 Jaje pa'ina, iopi

Maija'quére de'oquére pa'ni ca]e sihuajé, cui'ne
jare iopi paireje co'acohua'i a'é cay€, Maija'quépi
ije pa'iohua'ire de'huasicohua'ireje. 10 Jare iti
yé'opopi etaji, de'oye cacaiye, cui'ne yecohua'ire
co'aye cayeje. Jaje pa'i ma'fie a'é, Maija'qué do'ije,
jaje yo'oye ai co'aji. 11 Te'e oco cojeja'a de'o oco
etacona, séje ocoje cui'na etama'coa. 12 Maija'qué
do'ijé, mésaru Nato ¢Higuerapi hui'yape ne care
quéifie pa'iqué, panita'a cuiya'ipi higuera care
quéifie pa'iqué? Jaje pa'ina, ti peoji, te'e oco
cojeja'a de'o oco cui'ne asi oco etaye.

Maija'que Ta'fie Asaye Isiye

13 Jaje pa'ito, mésaru aquépi ta'fie pa ipi asa
ti' a51que pani iyere i de'oye yo oqué pa'iyepi
cuime ja ta'fe asayep1 teaye pa ire nequena nesi
co'amafiare ifioja'qué. 14Jaje pa'iquéta'are mésaru
joyore yecohua'i payere €a fiajé péifiepi cui'ne ai
jerepapasi'icuasajé yo'oyepipa'ina, ta'fie cuasayeé
caye cato coa cosoye a'é, cui'ne ti ta'fie asayere
pare coa cayeje pa'ye nefie a'é. 15 Jaje pa'ye
pa'ima'coa, Maija'qué ta'fie asayerepa. Ja asase'e
cato iye yeja pai cuasani huéose'e a'é cui'ne pai
capé yéyepi huéose'e a'é, cui'ne huati huéose'e a'é.
16 ]a]e pa'ina, yecohual payere éa naJe pemepl
cui'ne ai ]erepa pa'i pasi'i cuasayep1 pa'ito si'aye
ne tiya saose'eje pa'yepi pa'iji, coa si'aye co'ayere
yo'oyepi. 17 Jaje pa'iquéta'are Maija'qué ta'fie
asaye isiye cato co'ayena co'me ma'fie a'é. Jaje
pa'ina, jo'cua pa'iye, dahuére pa'iye, yecohua'i
cuasayere mefe fafie peoye pa'iye, yecohua'ire
teaye Nani cocaiye, jaiye de'o co'amaiiare nefie, si'a
yé'qué maca si'aohua'ire yo'oye, cui'ne nufierepa

pa'icohua'ire nefie a'é. 18Jaje pa'ina, jo'cua de' oye
pa 'jajé cajé yo'ocohua'i cato jo'cua de'oye pa'i
ja'fiere nefé. Ja yo'ojéna, tase'e méani quéiiieje
pa ye quéquéna, nufierepa yo'oyere téaja'cohua'i
a'é.

4

Iye Yeja Ayere Ea Nafie

1 ¢Jeropi daqué'ni, sa'fie huajo huaiye, cui'ne
mésaruja'a sa'fie péti coca caye? Ja cato mésaru
samahuépi etapi, co'aye yo'o €aye néifiepi mésaru
sa'nahué uihuaqué pa'iyepi. 2Jaje pa'ina, mésaru
yéyere ti'ama'pé pa'i do'ire yecohua'i payere éa
Najé, huanijeojé yo'0jé, mésaru yéyere ti'afiu'u cajé
yo'0jé uihuayé, mésaru. Meésaru yéye ti'ama'pé
pa 'iyé.  Maija'quéni isijé'é cajé sema' do'ire.

3 Jaje pa'ina, mesarup1 seni isi cuaflofle pafie,
mésaru co'aye yéyere y0'0jé nejafiu'u cajé se do'ire.
4 Néjore pacohua'ipi yequé nomioni yo'ocohua'ije
pa'iohua'i a'é, mésaru.  Hueséye mésaru iye
yeja ayere €a MNajé oicohua'i pani Maija'quére
oima'cohua'i de'ojé, ite safiope yo'ocohua'i pa'iyé.
Jaje pa'ina, iye yeja ayere &éa fajé oicohua'i
cato Maija'qué cajeohua'i peoyé, Maija'quére
saflope yo'ocohua'i a'é. 3 ]aje pa'ina, Maire isisi
joyopi iye yeja ayere oima'pé pa'ije'é, caqué ai
oi eseque flacaiji, maire. Jaje toyase e cani coa
cama'é pa'iji, care paji. ¢Jaje pa 'iquéta'are Diusu
maire oi cocaiqué api. Jaje pa'ina, toyase'e caji:
“Maija'que cato teaye pa 'lohua'ini oi cocaiqué
api, jerepa pa'iohua'i a'é cuasacohua'ire cato
cocaiye paqué api.” 7 Maija'quéna mésaru pa'iye

isisicohua'irepa pa'ijé ise'ere necaijé'é, huati
yéyere necaima'pé.  Jaje yo'ojéna, fHa jujani
mésarute jeoni hué'’huéjaqué api. 8 Maija'quéna
tsiojaijé'é, ipi mésaruna tsiojaija'quére. Co'aye
yo'ocohua'i téno tojé'é, mésaru jéfiare si'si pa'iye.
Maija'quére ofiu'u cajétaa iye pa'iye se oijé
yo'ocohua'ipi ja si'si pa'iye tsoa t01e €, mésaru
]onoare 9 Otare papi oijé ai co'a ju'ijé'é, mésaru
co'aye yo'ose'ere cuasajé. Mésaru sose'epi
ota ponéjaqué cui'nme mésaru sihuayepi oiyena
ponéja'qué. 10Jaje pa'ina, Maija'qué fia hue'fiare
pana teaye pa'iohua'i de'ojé'€, ipi mésarute jerepa
pa'iohua'ire neja'quére.

Yequé Tayoyere Naqué Cama'é Pa'ijé'é

11 Maija'qué do'ijé, sa'fie mésaruja'a co'aqué api
cama'pé pa'ijé'é. Jaje pa'ina, Maija'qué do'iquére
co'aqué api caqué cato cuafiese'e cayere co'aji
caji, ipl cuafiese'e mefie fia &jaé de'oni. Jaje
pa'ina, mé'épi cuafiese'e cayere co'aji caqué pani
iti cuafiese'ere sehuoma'é pa'i coa mé'éja'a co' ye
fani ca téji &jaéje pa'i de'oyé. 12 Te'i pa'iji, cuafiese'e
paireisiqué. Jareiapi, tayose e fiani ca téji eJaerepa
Cui'ne jare jaése'e pa'iji, huasoye paque, cui'ne
nejoiie paqueé. /Jaje pa'ito meé'é iquei macapi mé'e
cajei tayoye farojai caqué'ni?

Namina'a Pa'i Ja'fie Hueséjé Caye

13 De'oji, yure iyere asajé'é. Yure panita'a
Namina'a ja daripéna sani jarona te'e gmetécahué
pa'ijé co'amaria nejé isijé curi nefiu'u, cacohua'i
mafia. 14 Namina'a mésaru pa'i ja'fie hueséyé.
Meésaru cato picoja'a pa'isicota'a peo hue'fia tiya

saiyeje pa'iohua'i a'é. 15 Jaje pa'ina, mésaru cato
Neje caye pa'iji: “Ejaépi yéna huajécohua'i pa'ijé iye
mafa nesi'i panita'a ja yequé co'amafiaje nesi'i
caye pa'iji.” 16]Jaje pa 1queta are mésaru cato si'a
tuturepa cacohua'i a'¢, pa'ire payeje néina. Si' aye
jaje jerepa pa'iohua'ire néina, tutu caye co'aye a'é.
17 Jaje pa'ina, de'oye yo'oye asaquépi ja yé'ta'a
de'oye yo'oma'é pani tsoe co'aye yo'opi.

S

Jaiye Co'amaria Pacohua'ire Quéaye

11ye jaiye co'amafia pacohua'i asajé'é. Oijé'é
cui'ne cuijé'é, mésaru ai yo'o ja'fiere asa quéquéjé.
2 Mésaru jai do'i co'amania tsoe ja'juse'e a'é cui'ne
de'o ju'i cafiaje pu'jupi ani huesose'e a'é. 3 Mésaru
oro cui'ne curiquéje yoco ne huesése'e a'é. Jaje
yoco ne hueséyepi ifloji, mésaru co'aye yo oyere.
Jaje pa'ina, japi mésaru capéa toa €oyeje pa' yerepa
peo hue'fia éo huesoja'coa. Mésaru téji mu'sefiare
pare jaiye co'amafia de'huani teaye payé.
4 Mésaru tsifia co'amafia necohua'ire saima'pé
pa'ise'epi yure mésarute safiope ifioji. Ifloquéna,
Ejaérepa tutu qué'ipi iohua'i nesi do'ire saijé'é,
cayere asapi. ° Iye yeja pa'i maca mésaru de'o
hue'fiare pare pa'ijé si'aye mésaru yéyere y0'0jé
sihuajé paé'é, duruhuequé hui'yape jujuyeje
pa've jujuhué. Jaje pa'ina, yure mésarute huai
mu'sefia ti'api. 6 Mésarupi huani jeohué, ti co'aye
yo'oma'cohua'ini, co'acohua'i a'é cajé, mésarute
safiope yo'o tutu ti peocohua'ini.

Yo'o Jujahué Cama'pé Quécojé Uteye

7 De'oji. Maija'qué do'ijé. Meésaru cato yo'o
jujahué cama'pé quécojé utejé'é, Ejaé daimacaja'a,
tsio taqué je'qué oco técahuéare utequé pa'iqué
a'é, ocosi maca tase'epi méani quécona téasi'l
caqué. 8 Jaje cui'ne mésaruje quécojé ocue pa'i
macarepa pa'ijé'é, mai Ejaé daiye ti'a t&ji do'ire.
9 Maija'qué do'ijé mésaruja'a sa'fie jaé do'ire ai
yo'oyé cajé péti coca cama'pé pa'ijé'e, Maija'quére
nejo cuafiofie paﬁu u cani. Tsoe caca sa'rore pa'iji
Diusu pai yo'ose'e fani ca teJ1 €jaérepa. 10 ]aje
pa'ina, Maija'qué do'ijé ye'yejée'é, Maija'qué yeye
quéacai do'ire tsoe acohua'i ai yo'ojé quécose'ere.
11 Ai yo'onije quécosicohua'ire mai cato cayé: ai
sihuacohua'i pa'iyé, jaohua'i cato.  Meésarupi
Job ai yo'oqué quécose'e cui'ne téji hue'fiana
Maija'qué ite cocaise'e asacohua'i a'é. Jaje pa'ina,
Maija'qué cato, teaye fiani oi cocaiyepi ini pa'iye
Séte cocaija'qué api.

12 Maija'qué do'ijé, mésaru cayepi do'i qué'ye
pa'ijaqué cajé Maija'quéna se ca co'ijaijé care payé
cama'pé pa'ijé'é. Jaje pa'ina, nufierepa cajé'e,
yecohua'i asajéna. “Jaje pa'iji” casicohua'i pani,
jare “jaje pa'iji” case'e pa'ijaqué, cui'ne yeco-
hua'i asajéna, “pafié” casicohua'i pani, jare “pafné”
case'e pa'ijjaqué. Jaje yo'onita'a mésaru nejo
cuafiofie paja'cohua'i a'é.

Jujucaija'qué Api, Asajé Serie

13 Mésaru aquépi ai yo'oqué pani Maija'quére
seja'qué, mésaru aquépi sihuaqué pani
Maija'quére sihuaqué jéjéja'qué. 14 Mésaru aquépi
ju'iqué pani sehuosicohua'i éjaohua'ini soija'qué,
mai Fja¢ mamipi cajé secacaija'cohua'ire,

hui'yapepi dojé. 15 Maija'quépi ju' 1quere
jujuja'qué api. Ta'fie cuasa]e seto ju' 1quep1
co'yaja'qué api. Co'aye yo'osiqué pa'itoje i co'aye
yo'ose'ere sai de'huacaise'e pasipi. 16 Jaje pa'ina,
tayo yo'ose'ere pai fiape yecohua'ina se quéajé,
pai fape yecohua'ire secacaijé'é, Maija'quére
si'aohua'i juju cuafiosicohua'l pafiu'u cajé. Jaje
pa'ina, nufie pa'iquépi Maija'quére sefie cato ai
tutu pa'iji, yecohua'ire cocaiye. 17Jaje pa'ina, tsoe
aqué Ma1]a quere queacaiqué Elias maije pa'ipi
ocoma'o pa'ijaco caqué Maija'quére sequéna,
toaso ometéca cui'ne jopo ocoye pao, iye yeja.
18 Pacona, cui'naépi Maija'quére ocojaco caqué
se(Quéna, 0CO ocona cui'naopi, yeja de'oye meéaco

|

19-20 Maija'qué do'ijé, mésaru aquépi nufierepa
yo'o ma'are hua saquéna, yequépi, de'o ma'ana
cui'naéni ne co'ya coqué pani jutira'siquéni hua-
S0ji, cui'ne jaiyeico'aye yo'orojaise'ere sai de'hua
cuanoji.



xiv

Maija'qué Huajé Ca Néose'e
New Testament in Secoya (EC:sey:Secoya)
copyright © 2012 Wycliffe Bible Translators, Inc.

Language: Secoya

Translation by: Wycliffe Bible Translators, Inc.

Secoya [sey], Ecuador
Copyright Information

© 2012, Wycliffe Bible Translators, Inc. All rights reserved.
This translation text is made available to you under the terms of the
Creative Commons License: Attribution-Noncommercial-No Derivative
Works. (http://creativecommons.org/licenses/by-nc-nd/3.0/) In addition,
you have permission to port the text to different file formats, aslong as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament

in Secoya

© 2012, Wycliffe Bible Translators, Inc. All
rights reserved.

This translation is made available to you under the terms of the Creative
Commons Attribution-Noncommercial-No Derivatives license 4.0.

You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.


http://www.wycliffe.org
http://www.ethnologue.org/language/sey
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

XV

2014-04-30

PDF generated using Haiola and XeLaTeX on 11 Nov 2022 from source files
dated 29 Jan 2022
995e68c5-fe57-54e6-bf8e-0637526d3f7d



	SANTIAGO

